
Tifsira tas-simboli użati

* Proċedura ta' konsultazzjoni
*** Proċedura ta' approvazzjoni

***I Proċedura leġiżlattiva ordinarja (l-ewwel qari)
***II Proċedura leġiżlattiva ordinarja (it-tieni qari)

***III Proċedura leġiżlattiva ordinarja (it-tielet qari)

(It-tip ta' proċedura jiddependi mill-bażi legali proposta mill-abbozz ta' att.)

Emendi għal abbozz ta' att

Emendi tal-Parlament f'żewġ kolonni

It-tħassir huwa indikat permezz tat-tipa korsiva u grassa fil-kolonna tax-
xellug. Is-sostituzzjoni hija indikata permezz tat-tipa korsiva u grassa fiż-
żewġ kolonni. It-test ġdid huwa indikat permezz tat-tipa korsiva u grassa fil-
kolonna tal-lemin.

L-ewwel u t-tieni linji tal-intestatura ta' kull emenda jidentifikaw il-parti tat-
test ikkonċernata fl-abbozz ta' att inkwistjoni. Meta emenda tirrigwarda att 
eżistenti, li l-abbozz ta' att ikollu l-ħsieb li jemenda, l-intestatura jkun fiha 
wkoll it-tielet u r-raba' linji li jidentifikaw rispettivament l-att eżistenti u d-
dispożizzjoni kkonċernata f'dak l-att.

Emendi tal-Parlament li jieħdu l-forma ta' test konsolidat

Il-partijiet tat-testi l-ġodda huma indikati permezz tat-tipa korsiva u grassa.
Il-partijiet tat-test imħassra huma indikati permezz tas-simbolu ▌ jew huma 
ingassati.  Is-sostituzzjoni hija indikata billi t-test il-ġdid jiġi indikat permezz 
tat-tipa korsiva u grassa u billi jitħassar jew jiġi ingassat it-test sostitwit.
Bħala eċċezzjoni, it-tibdil ta' natura strettament teknika magħmul mis-
servizzi fil-preparazzjoni tat-test finali mhuwiex indikat.

ABBOZZ TA' RIŻOLUZZJONI LEĠIŻLATTIVA TAL-PARLAMENT EWROPEW

dwar il-proposta għal Deċiżjoni tal-Kunsill li temenda d-Deċiżjoni 2002/546/KE fir-
rigward tal-perjodu ta' applikazzjoni tagħha
(COM(2013)0781 – C7-0000/2013 – 2013/0387(CNS))

(Proċedura leġiżlattiva speċjali – konsultazzjoni)

Il-Parlament Ewropew,

– wara li kkunsidra l-proposta tal-Kummissjoni lill-Kunsill (COM(2013)0781),

– wara li kkunsidra l-Artikolu 349 tat-Trattat dwar il-Funzjonament tal-Unjoni Ewropea, 
skont liema artikolu ġie kkonsultat mill-Kunsill (C7-0000/2013),

wara li kkunsidra l-Artikoli 55 u 46(1) tar-Regoli ta’ Proċedura tiegħu,

– wara li kkunsidra r-rapport tal-Kumitat għall-Iżvilupp Reġjonali (A7–0000/2013),

1. Japprova l-proposta tal-Kummissjoni;

2. Jistieden lill-Kunsill biex jinfurmah jekk ikollu l-ħsieb li jitbiegħed mit-test approvat mill-
Parlament;

3. Jitlob lill-Kunsill biex jerġa' jikkonsultah jekk ikollu l-ħsieb li jemenda t-test approvat 
mill-Parlament b'mod sustanzjali;

4. Jagħti istruzzjonijiet lill-President tiegħu sabiex jgħaddi l-pożizzjoni tal-Parlament lill-
Kunsill u lill-Kummissjoni kif ukoll lill-parlamenti nazzjonali.

NOTA SPJEGATTIVA

Id-Deċiżjoni 2002/546/KE tal-20 ta' Ġunju 20021, adottata fuq il-bażi tal-Artikolu 299(2) tat-
Trattat KE (issa l-Artikolu 349 tat-TFUE), awtorizzat lil Spanja biex, sal-
31 ta' Diċembru 2011, tapplika eżenzjonijiet mit-taxxi jew tnaqqis minnhom għal lista ta' 
prodotti li jiġu prodotti lokalment fil-Gżejjer Kanarji, filwaqt li stipulat ir-raġunijiet għall-
adozzjoni ta' miżuri speċifiċi, li huma mfassla biex tissaħħaħ l-industrija lokali billi 
jagħmluha iktar kompetittiva.  

Il-kriżi ekonomika dinjija tal-2009, bl-impatt tagħha fit-tnaqqis tal-ivvjaġġar, kellha 
konsegwenzi severi għall-ekonomija tal-Gżejjer Kanarji, u l-qgħad żdied minn rata li kienet 
tvarja bjen l-10.4 % u t-12 % għall-perjodi bejn l-2001 u l-2007 għal 26.2 % fl-2009.

Fis-16 ta' Novembru 2010, Spanja ressqet talba quddiem il-Kummissjoni Ewropea biex 
testendi l-perjodu ta' applikazzjoni tad-Deċiżjoni 2002/546/KE b'sentejn, sabiex id-data tal-
iskadenza tagħha tikkoinċidi mal-iskadenza tal-Linji Gwida dwar l-Għajnuna Reġjonali 
Nazzjonali għall-2007–2013. Il-Kummissjoni vvalutatha fid-dawl tal-grad ta' żvantaġġi li 
jolqtu lill-Gżejjer Kanarji u kkonkludiet li kien ġustifikabbli li t-talba tingħata abbażi tal-
elementi disponibbli.

Id-Deċiżjoni 895/2011 tal-Kunsill tad-19 ta' Diċembru 20112 b'hekk estendiet il-perjodu ta' 
applikazzjoni tad-Deċiżjoni 2002/546/KE sal-31 ta' Diċembru 2013.

L-awtoritajiet Spanjoli kienu talbu t-tiġdid ta' dawn ir-regoli speċjali għall-perjodu 2014–
2020, ħaġa li teħtieġ tiġi approvata kemm b'deċiżjoni tal-Kunsill skont l-Artikolu 349 tat-
TFUE u b'deċiżjoni tal-Kummissjoni dwar l-Għajnuna Statali. 

Peress li l-l-linji gwida l-ġodda għall-għajnuna reġjonali għall-perjodu 2014–2020, kif adottati 
mill-Kummissjoni fl-20133, se jidħlu fis-seħħ fl-1 ta' Lulju 2014, il-Kummissjoni tqisha bħala 
ħaġa ġustifikabbli li l-perjodu ta' applikazzjoni tad-Deċiżjoni 2002/546/KE, kif emendata 
mid-Deċiżjoni 895/2011/UE, jiġi estiż għal sitt xhur, sabiex id-data ta' skadenza tagħha 
tikkoinċidi mad-data ta' dħul fis-seħħ tal-Linji Gwida, filwaqt tipproponi li dik id-deċiżjoni 
tiġi emendata konsegwentment.

Peress li din il-miżuri hija intiża biex tkompli tistimula l-attività ekonomika u tistabbilizza l-
impjiegi f'dan ir-reġjun imbiegħed, u peress li l-estensjoni hija proposta għal perjodu limitat 
ta' żmien, il-President qed tipproponi li din il-proposta tiġi adottata mingħajr emendi, 
f'konformità mal-Artikolu 46 tar-Regoli ta' Proċedura kif diġà kien il-każ fil-qafas tal-
proċedura leġiżlattiva li wasslet għall-approvazzjoni mill-Parlament tal-proposta tal-
Kummissjoni għad-Deċiżjoni 895/2011 tal-Kunsill tad-19 ta' Diċembru 2011 imsemmija 
hawn fuq.

